
حِ  حْمٰنِ الرَّ يمِ بِسْـــــمِ اللهِ الرَّ  

§1. Муқаддима 

Ситоиш Аллоҳро, ки Парвардигори оламиён аст ва 
дуруду саломи Худо бар бузургтарини пайғамбарон 
Муҳаммад, салла-л-Лоҳу алайҳи ва саллам, ва бар олу 
асҳоб ва пайравонашон бод. 

Хонандаи гиромӣ, Қуръон китобест, ки муаллифи он 

инсон нест, балки он каломи Аллоҳ таъоло, офаридгори 

тамоми ҳастӣ мебошад, ки бо воситаи Ҷабраил (а) ба 

паёмбари мо ҳазрати Муҳаммад (с) нозил гардидааст.  
Қуръон 114 сураро дар бар мегирад ва ҳар як сура аз 

оятҳо иборат мебошанд. Ҳамагӣ дар Қуръон 6666 оят 

мавҷуд аст. Матни Қуръон ба 30 ҷузъ тақсим карда шуда-

аст. 
Қуръон беҳтарин ва одилонатарин қонунҳоро муайян 

кардааст, ки ба зиндагии иҷтимоӣ, ҳуқуқҳои шахсӣ ва 

ҳуқуқи байналмиллалӣ марбут мебошанд. Қуръон на танҳо 

дастуру фармон медиҳад, балки дар баробари ин инсонро 
ба тафаккуру андеша намудан дар офариниши Худованд 
даъват менамояд. 

Дар ҳадиси Паёмбари акрам (с) омадааст: “Беҳтарини 
шумо он касоне ҳастанд, ки Қуръонро меомўзанд ва ба 
дигарон таълим медиҳанд”. Бинобар ин, азамату бузургии 
Қуръонро дарк намуда, мо бояд қоидаҳои дуруст ва бе 
хато хондани онро бидонем. Тиловати Қуръон фазилатҳои 

зиёде дорад. Ин ҷо якчанд одобро ёдрас мекунем, ки

хонандаи Қуръон бояд онҳоро риоя намояд:    
1. Қуръон бояд бо нияти холис хонда шавад. Нияти

қорӣ аз риё ва худнамоӣ пок бошад. 

2. Бе таҳорат ба Қуръон даст расондан манъ аст.
3. Суннат аст, ки хонандаи Қуръон бо либоси пок, дар

ҷои тоза ва рў ба тарафи қибла биншинад.  

4. Дар замин ниҳодани Қуръон беэҳтиромӣ нисбати он 

ба ҳисоб меравад. Мувофиқи суннат Қуръон бояд дар ҷои 

муносиб ва баланд гузошта, сипас хонда шавад. 
5. Ангуштонро ба оби даҳон тар карда варқ задани 

Қуръон манъ аст. 

6. Дар тоқчаҳое, ки китобҳои динӣ гузошта шудаанд, 

Қуръон  бояд аз ҳама болотар бошад. Дар болои он чизе 
ниҳодан манъ аст.  

7. Ба ҳоҷатхона ва ҷойҳои ифлос даровардани Қуръон 

ё коғазҳое, ки дар он ояте навишта шуда бошад ва ё бо 

овози баланд хондани Қуръон дар чунин ҷойҳо манъ аст. 

8. Суннат аст, ки тиловати Қуръон бо хондани 

«Аъузубиллоҳи мина-ш-шайтони-р-раҷим» ва 

«Бисмиллоҳи-р-раҳмони-р-раҳим» оғоз шавад ва бо 
«Садақаллоҳу-л-ъазим» поён ёбад ва дар охир сураи 
«Фотиҳа» хонда шавад. 

9. Қуръон бояд бо эҳтироми хос, бешитоб, бо 

хушовозӣ, мувофиқи қоидаҳои таҷвид ва бехато тиловат 

шавад. Чунки Худованд фармудааст: «Ва Қуръонро 
шумурдаву (бо диққат) равшан бихон». 

10. Хондани Қуръон аз рўи китоб беҳтар аст, аз он ки 
азёд хонда шавад. Зеро дар ин ҳолат чашмони мо низ дар 
савоб шарик хоҳанд шуд. 

11. Пеш аз хондани Қуръон мисвок задан ё обгардон 
кардани даҳон хуб аст.  

12. Агар шахсе ҳангоми хондани Қуръон садои азон ё 
салом додани касеро шунид, бояд истода азонро шунавад, 

ё ҷавоби саломро диҳад ва сипас қироаташро идома 

диҳад.     
13. Тиловаткунандаи Қуръон бояд чунин эътиқод дошта 

бошад, ки ў дар ҳузури Аллоҳ таъоло қарор дорад ва ка-
ломи Худовандро мехонад.  

14. Ҳангоми тиловати Қуръон ба атроф нигоҳ кардан, 
бо дигарон сухан гуфтан ва дар бораи чизҳои беҳуда фикр 
кардан манъ аст. 

15. Хондани матни арабии Қуръон, ки бо ҳарфҳои ғай-

риарабӣ навишта шудааст, манъ аст.  

16. Хондани Қуръон аз рўи тартиби сураҳо беҳтар аст.   
17. Шахсе, ки тарзи дуруст хондани Қуръонро 

меомўзад, набояд тиловати онро, аз тарси хато хондан, ба 
таъхир андозад. 

Ҳар ҳарфи арабии Қуръон, ки тиловат мекунем, агар-
чанде маънои онро дарк ҳам насозем, барои мо савоби 
бисёр дорад ва дар кору фаъолияти мо таъсири хуб мегу-
зорад. 

Иншоаллоҳ, ин китоб барои дуруст ва бо риояи таҷвид 

хондани Қуръон ба мо кўмак хоҳад намуд.  
 

Таҷвид – ин илмест, ки тавассути он Қурони карим ду-

руст ва бехато хонда мешавад ва аз нодуруст фаҳмидани 
маънои он нигоҳ медорад.    

Ҳадафи асосии таҷвид адои талаффузи ҳарфҳо бо 

оромӣ, мувофиқи махраҷ ва шинохти мавзеъи вақфҳо аст. 

Ҷои пайдоиши ҳарфро махраҷи ҳарф мегўянд. Риояи 

махраҷи ҳарф ин истифодаи усулҳои муайяни талаффуз 

мебошад, ки имкон медиҳад ҳар як ҳарф садои аслии худ-
ро диҳад.  

 
 

§2. Алифбои арабӣ ва тарзи навишти он. 
 

Ҳарфҳои арабӣ аз рўи дарозӣ ва ҷойгишавиашон дар 

сатр фарқ мекунанд. Мо онҳоро бо ҳарфи аввалини 

алифбои арабӣ (алиф - ا) муқоиса хоҳем кард. Арабҳо аз 

тарафи рост ба чап менависанд ва мехонанд.  

Дар забони арабӣ ҳарфҳои калон ва хурд нест. 

Алифбои арабӣ аз 28 ҳарфи ҳамсадо иборат аст. 

 
 
§3. Ҳамсадоҳои пурра (ғафс), нарм (борик) ва 

миёна. 
 
Агар қисмати миёнаи забонро боло бардошта ва ба 

қисмати сахти миёнаи ком наздик намоем, ҳамсадоҳои 

нарм аз он ҷо талаффуз мешаванд. Агар қисмати охири 

забон ба нармии ком наздик шавад, пас ҳамсадоҳои пурра 

аз он ҷо талаффуз мешаванд. Дар ҳолати фосила дошта-

ни забон аз ком ҳамсадоҳои миёна талаффуз карда меша-
ванд. 

Ба ҳамсадоҳои пурра ҳарфҳои зер дохил мешаванд: 

 .(ط ,ظ ,ص ,ض ,غ ,خ ,ق)
 
 
§4. Садоноки кўтоҳ ва ҳаракатҳо. 
 

Дар алифбои арабӣ ҳарфҳои садонок нест. Барои 

ифода кардани садонокҳои кўтоҳ аломатҳое истифода 
бурда мешаванд, ки дар боло ё зери ҳарфҳои ҳамсадо гу-
зошта мешаванд.    

Садоноки кўтоҳи (а) бо хатчаи моил дар болои ҳарфи 

ҳамсадо (َـ) ифода мешавад, ки он «фатҳа» ном дорад. 

Садоноки кўтоҳи (и)  бо хатчаи моил дар зери ҳарфи 

ҳамсадо (ِـ) ифода мешавад, ки он «касра» ном дорад. 

Садоноки кўтоҳи  (у) бо аломати вергул дар болои ҳарфи 

ҳамсадо (ُـ) ифода мешавад, ки он «замма» ном дорад. 

Мавҷуд набудани садонок бо доирачаи хурд (ْـ) дар болои 

ҳарф ифода мешавад, ки он (сокин), ном дорад. 

Ҳамин тавр, ин аломатҳо дар якҷоягӣ бо алиф (  ا   ,اِ  ,ا) 



7 

 

ҳарфҳои садоноки (а), (и) ва (у)-ро ифода мекунанд ва 
«ҳаракат» номида мешаванд.  

 
 

§5. Шаклҳои ҳарфҳои алифбои арабӣ. 

 

Аз 28 ҳарфи ҳамсадои алифбои арабӣ 22 ҳарфи он 

чаҳор шакли навишт доранд ва аз ду тараф ба дигар 
ҳарфҳо пайваст мешаванд, шаш ҳарфи боқимонда: ( ا   ) 
алиф, ( ر   ) ро, ( ز   ) зо, ( ذ   ) зол, ( د   ) дол ва ( و   ) вов душакла 
буда, танҳо аз тарафи рост ба дигар ҳарфҳо пайваст ме-
шаванд. 

Ҳар як ҳарф вобаста ба ҷойгиршавиаш дар калима ша-

кли худро дигар мекунад:  
 

Дар алоҳидагӣ: 

 

 ا ب ت ث ج

Ҷим Со То Бо Алиф 

 ح خ د ذ ر
Ро Зол Дол Хо Ҳо 

 ز س ش ص ض
Зод Сод Шин Син Зо 

 ط ظ ع غ ؾ
Фо Ғайн Айн Зо То 

 ق ك ل م ن
Нун Мим Лом Коф Қоф 

 و ه لا ي ء
Ҳамза Ё Лом-алиф Ҳо Вов 

Дар аввал: 
 

 ا بـ تـ ثـ جـ حـ خـ

 د ذ ر ز سـ شـ صـ

 ضـ طـ ظـ عـ ؼـ فـ قـ

 كـ لـ مـ نـ هـ و يـ

Дар миёна: 
 

 ـا ـبـ ـتـ ـثـ ـجـ ـحـ ـخـ

 ـد ـذ ـر ـز ـسـ ـشـ ـصـ

 ـضـ ـطـ ـظـ ـعـ ـؽـ ـفـ ـقـ

 ـكـ ـلـ ـمـ ـنـ ـهـ ـو ـيـ

 
Дар охир: 

 ـا ـب ـت ـث ـج ـح ـخ

 ـد ـذ ـر ـز ـس ـش ـص

 ـض ـط ـظ ـع ـػ ـؾ ـق

 ـك ـل ـم ـن ـه ـو ـي

 
§6. Ҳарфи ( ا ) (алиф) 
Алиф хатчаи ростест, ки дар 

танҳоӣ ягон овозро ифода намеку-

над. Дар якҷоягӣ бо ҳаракатҳои (  اِ  ,ا, 

 .овозҳои (а, и, у)-ро ифода мекунад (ا  
Бо озодона баровардани нафас аз 
ҳалқ ва бе иштироки забон талаф-
фуз карда мешавад. Алиф дарозии 
садоноки (а)-ро ифода карда, дар 

зери ҳамза (ء) гузошта мешавад. Душакла буда, танҳо аз 
тарафи рост ба дигар ҳарфҳо пайваст мешавад. 

 

 ا   ـاِ  ـا  

§7. Ҳарфи ( ر ) (ро) 
 

Овози (р) – ҳамсадои пурра ме-
бошад. Нўги забонро ба бехи во-
раҳои дандонҳои пеши боло расонда 
бо андак ларзиши забон, ғафс тала-
ффуз карда мешавад. Агар пеш аз 
он аломати касра ояд, нарм талаф-
фуз карда мешавад. Душакла буда, 
танҳо аз тарафи рост ба дигар 

ҳарфҳо пайваст мешавад. 
 

 ر   ـرِ  ـر  

 ا رْ  اِرْ  ا رْ 

 
 
§8. Ҳарфи ( ز ) (зо) 

 

Овози (з) – ҳамсадои миёна ме-
бошад. Нўги забонро ба сари дан-
донҳои пеши поён наздик карда та-
лаффуз мешавад. Душакла буда, 
танҳо аз тарафи рост ба дигар 
ҳарфҳо пайваст мешавад. 

§9. Ҳарфи ( م ) (мим) 
 

Овози (м) – ҳамсадои миёна ме-
бошад. Лабҳоро ба ҳам расонда на-
фасро аз димоғ бароварда талаф-
фуз карда мешавад. Чоршакла буда, 
аз ду тараф ба дигар ҳарфҳо пай-
васт мешавад. 

 
 
§10. Ҳарфи ( ت ) (то) 

 

Овози (т) ҳамсадои миёна мебо-
шад. Нўги забонро ба паси дан-
донҳои пеши боло расонда талаф-
фуз карда мешавад. Чоршакла буда, 
аз ду тараф ба дигар ҳарфҳо пай-
васт мешавад. 

§11. Ҳарфи ( ن ) (нун)  
 

Овози (н) – ҳамсадои миёна ме-
бошад. Нўги забонро ба вораҳои 
дандонҳои пеши боло расонда, 
овозро аз димоғ бароварда талаф-
фуз карда мешавад. Чоршакла буда, 
аз ду тараф ба дигар ҳарфҳо пай-
васт мешавад. 

 

 
§12. Ҳарфи ( ي ) (ё) 

 

Ҳарфи (ي) садои байникомӣ ме-

бошад. Дар вақти талаффузи ин 
овоз қисми мобайнии пушти забон ба 
сахтии ком наздик шуда, забон анда-
ке ба пеши ком ҳаракат дода меша-
вад. Сўрохие, ки дар байни ком ба 

вуҷуд меояд, то андозае танг шуда, 

ба овоз садои баландеро зам мекунад, ки аз шиддати на-
фас пайдо шудааст. Пас нармии ком ба боло бардошта 
шуда ҳаво қисматан аз димоғ мебарояд. Чоршакла буда, 
аз ду тараф ба дигар ҳарфҳо пайваст мешавад. 

§13. Ҳарфи ( ب ) (бо) 
 

Овози (б) – ҳамсадои миёна ме-
бошад. Ҳарду лабро ба ҳам часпон-
да талаффуз карда мешавад. Чор-
шакла буда, аз ду тараф ба дигар 
ҳарфҳо пайваст мешавад. 

 
 

 
 
§14. Ҳарфи ( ك ) (коф) 

 

Овози (к) ҳамсадои байникомӣ 

мебошад. Дар вақти талаффузи он 
қисми байни забон ба сахтии ком зич 
часпида, баъди камтар нигоҳ до-

штан, озодона аз ком ҷудо мешавад. 

Дар ин ҳолат нармии ком ба боло 
бардошта шуда, ҳаво аз даҳон ме-

барояд. Чоршакла буда, аз ду тараф ба дигар ҳарфҳо пай-
васт мешавад. 

§15. Ҳарфи ( ل   ) )лом(  
 

Овози (л) ҳамсадои миёна мебо-
шад. Дар вақти талаффузи он нўги 
забон ба бехи дандонҳои боло 
наздик шуда, роҳи гузаштани ҳаворо 

дар вақти нафасбарорӣ манъ меку-

над. Қисми аввали байни забон ба 
вораҳои дандонҳои боло бо ҳам зич 

ҷойгир шуда, ҳаво ба ду паҳлўи забон ҷорӣ мешавад. Чо-

ршакла буда, аз ду тараф ба дигар ҳарфҳо пайваст меша-
вад. 

 

 
§16. Ҳарфи ( و ) (вов) 

 

 Овози (в) – ҳамсадои байнилабӣ 

мебошад. Дар вақти талаффузи он 
лабҳо пеш рафта, ба шакли доира-
чаи хурд қарор мегиранд. Душакла 
буда, танҳо аз тарафи рост ба дигар 
ҳарфҳо пайваст мешавад. 

§17. Ҳарфи ( ه ) (ҳо)  
 

Овози (ҳ) – ҳамсадои васлша-
ванда ва  молишхўранда мебошад. 
Дар вақти талаффузи он садопар-
даҳо бо ҳам зич шуда, устувор 
намешаванд. Ҳавое, ки аз ковокии 
даҳон ба воситаи сўрохии садо-
пардаҳо берун меояд, садои (ه)-ро 
тавлид мекунад.   Чоршакла буда, аз 

ду тараф ба дигар ҳарфҳо пайваст мешавад. 
 

 
 
§18. Ҳарфи ( ؾ ) (фо) 

 

 Овози (ф) – ҳамсадои миёнаи 

лабудандонӣ мебошад. Қисмати да-

рунии лаби поёнро ба нўги дан-
донҳои пеши боло расонда талаф-
фуз карда мешавад. Чоршакла буда, 
аз ду тараф ба дигар ҳарфҳо пай-
васт мешавад. 

§19. Ҳарфи ( ق ) (қоф) 
Овози (қ) – ҳамсадои пасикомии 

баландсадои беҷаранг мебошад. 

Дар вақти талаффузи он охири за-
бон ба нармии ком аз болои забонча 

маҳкам мечаспад. Ҳангоми ҷудо шу-

дани забон аз нармии ком овози (ق) 
талаффуз карда мешавад. Чоршак-
ла буда, аз ду тараф ба дигар 

ҳарфҳо пайваст мешавад. 

 
§20. Ҳарфи ( ش ) (шин) 

Овози (ш) – ҳамсадои пешикомӣ 

ва баланди беҷаранг мебошад. Дар 

вақти талаффузи он нўги забон ба 
пеши ком наздик шуда, байни нўги 
забон ва чуқурчаҳои решаҳои дан-

дон сўрохии хурде ба вуҷуд меояд, 

ки дар вақти талаффуз аз он ҳаво 
мегузарад. Дар ҳамин ҳолат қисми 

байни забон ба миёнаи ком наздик шуда, овози илова-

гиеро ба вуҷуд меорад. Чоршакла буда, аз ду тараф ба ди-

гар ҳарфҳо пайваст мешавад. 

§21. Ҳарфи ( س ) (син) 

 

Овози (с) – ҳамсадои миёна ме-
бошад. Нўги забонро ба паси дан-
донҳои пеши поён расонда  талаф-
фуз карда мешавад. Чоршакла буда, 
аз ду тараф ба дигар ҳарфҳо пай-
васт мешавад. 

 
 

 
§22. Ҳарфи ( ث ) (со) 

 

Овози (ċ) – ҳамсадои байнидан-

донӣ мебошад. Нўги забонро дар 

байни дандонҳои пеши болову поён 
гузошта талаффуз карда мешавад. 
Чоршакла буда, аз ду тараф ба ди-
гар ҳарфҳо пайваст мешавад. 

§23. Ҳарфи ( ص ) (сод)  
Овози (с) – ҳамсадои пурра ме-

бошад. Барои дуруст талаффуз кар-
дани (ص), ҳамсадои (س)-ро бояд ка-
ме сахтар талаффуз намуда, 
лабҳоро камтар даврамонанд карда 
нўги забон ба бехи дандонҳои пеши 
поён расонда шавад. Чоршакла бу-
да, аз ду тараф ба дигар ҳарфҳо 

пайваст мешавад. 
 

 
§24. Ҳарфи ( ط ) (то) 

 

Овози (то) – ҳамсадои ташдидии 

устувор ва пасидандонии беҷаранг 

мебошад. Дар вақти талаффузи ин 
ҳарф забон ба боло бардошта шуда 
қисми пеши забон ба қисми пеши 
ком маҳкам часпида, боз зуд канда 
мешавад. Чоршакла буда, аз ду та-

раф ба дигар ҳарфҳо пайваст мешавад. 

§25. Ҳарфи ( ج ) (ҷим) 
 

Овози (ҷ) – ҳамсадои пешикомии 

ҷарангдор мебошад. Дар вақти та-

лаффузи он забон ба қисми пеши 
дандонҳои боло наздик шуда, андак 

нигоҳ дошта мешавад ва баъди ҷудо 

шудани он овози (ج) садо медиҳад. 
Чоршакла буда, аз ду тараф ба ди-

гар ҳарфҳо пайваст мешавад. 
 

 
 
§26. Ҳарфи ( خ ) (хо) 

 

Овози (х) – ҳамсадои пасикомии 

амиқи баландсадои беҷаранг мебо-

шад. Дар вақти талаффузи он забон 
ба қафо бардошта шуда, байни пуш-
ти забон ва забонча сўрохии борике 

пайдо мешавад, ки ҳаво аз он ҷо 

мегузарад. Чоршакла буда, аз ду та-
раф ба дигар ҳарфҳо пайваст мешавад. 

§27. Ҳарфи ( ح ) (ҳо) 
Овози (ҳо) ҳамсадои баландса-

дои беҷаранг мебошад. Аз миёнаи 

ҳалқ бе иштироки забон талаффуз 
карда мешавад. Ҳангоми баромада-
ни ҳаво нармии ком ба боло бардо-
шта шуда, роҳи ҳаво ба димоғ баста 
мешавад.  Чоршакла буда, аз ду та-
раф ба дигар ҳарфҳо пайваст меша-

вад. 
 

 
§28. Ҳарфи ( ع ) (айн) 

 

Овози (ع) – ҳамсадои ҷарангдори 

баландсадо мебошад. Дар вақти та-

лаффузи он мушакҳои ҳалқ ҷафс 

шуда, таранг мешаванд. Баъди та-
ваққуфе мушакҳо якбора суст шуда, 
садопардаҳо меларзанд. Нармии 
ком боло рафта, ҳаво аз ковокии 

даҳон мебарояд. Чоршакла буда, аз ду тараф ба дигар 
ҳарфҳо пайваст мешавад. 

§29. Ҳарфи ( غ ) (ғайн) 
 

Овози (ғ) – ҳамсадои пасикомии 

баландсадои ҷарангдор мебошад. 

Дар вақти талаффузи он қисми 
ақиби забон ба қафо кашида шуда, 
нармии ком бардошта мешавад ва 

сўрохиеро ба вуҷуд меорад, ки ҳаво 

аз он ҷо гузашта ларзиши забонро 

бармеангезад. Чоршакла буда, аз ду тараф ба дигар 
ҳарфҳо пайваст мешавад. 

 

 
 
§30. Ҳарфи ( د ) (дол)  

 

Овози (д) – ҳамсадои миёна ме-
бошад. Нўги забонро ба миёнаи 
дандонҳои пеши боло расонда та-
лаффуз карда мешавад. Душакла 
буда, танҳо аз тарафи рост ба дигар 
ҳарфҳо пайваст мешавад. 

§31. Ҳарфи ( ض ) (зод)  
 

Овози (з) – ҳамсадои пасидандо-

нии баландсадои ҷарангдори пурра 

мебошад. Барои талаффузи (ض) бо-
яд забонро аз паҳлў ба дандонҳои 
курсии боло расонд. Ҳангоми тала-
ффузи он ҳамаи узвҳои нутқ, хусусан 
забон устувор мебошанд. Чоршакла 

буда, аз ду тараф ба дигар ҳарфҳо пайваст мешавад. 
 

 
§32. Ҳарфи ( ذ ) (зол) 

 

Овози (з) – ҳамсадои ҷарангдори 

байнидандонӣ мебошад. Нўги забо-

нро ба нўги дандонҳои пеш расонда, 
ҳаворо аз байни дандонҳои пеши 
боло ва забон гузаронда, талаффуз 
карда мешавад. Душакла буда, 
танҳо аз тарафи рост ба дигар 

ҳарфҳо пайваст мешавад. 

§33. Ҳарфи ( ظ ) (зо) 

 Овози (з) – ҳамсадои ташдидӣ 

ва баландсадои пасидандонии 

ҷарангдор мебошад. Дар вақти та-

лаффузи он нўги забон ба қисми по-
ёни дандонҳои пеши боло расонда 
шуда, узвҳои нутқ устувор меша-
ванд. Чоршакла буда, аз ду тараф 
ба дигар ҳарфҳо пайваст мешавад. 

 

 
 
§34. Садонокҳои дароз. 
 

Дар забони арабӣ барои он ки садонокҳои дароз дар 

навиштан ифода карда шаванд, ҳарфҳои (و ,ى ,ا)- ро исти-

фода мебаранд. Дар забони арабӣ онҳоро ҳарфҳои мад 

меноманд. Дар якҷоягӣ бо садонокҳои кўтоҳи (а, и, у) онҳо 

дарозии талаффузро ифода карда, ду маротиба дарозтар 
хонда мешаванд. 

1. Садоноки (а) ҳангоми якҷоягӣ бо ҳарфҳои (و ,ى ,ا) ва 

дар болои ҳарфи қаблӣ аломати фатҳа будан дароз хонда 

мешавад.  

2. Садоноки (и) ҳангоми якҷоягӣ бо ҳарфи (ى) бо ало-

мати касра (касра) дар зери ҳарфи қаблӣ дароз хонда ме-

шавад. 

3. Садоноки (у) ҳангоми якҷоягӣ бо ҳарфҳои (و) ва дар 

болои ҳарфи қаблӣ аломати замма будан дароз хонда 

мешавад.  
Калимаҳои зер аз ин қоида истисно ҳастанд: 
 

 
4. Ҳамин тавр, ҳар як ҳарфи (و ,ى ,ا) дар навиштан ду 

вазифаи гуногунро иҷро мекунанд. Онҳо ё овозҳои садоно-

кро ифода мекунанд, ки дар ин ҳолат ҳаракатҳои хоси худ-
ро доранд, ё дароз талаффуз намудани садонокҳои (а, и, 
у)-ро мефаҳмонанд, ки дар ин ҳолат ҳаракатҳои хоси худ-
ро надоранд. 

Дар вақти талаффузи садонокҳои дароз ва кўтоҳ бояд 
хеле эҳтиёт намуд, зеро аз кўтоҳ ё дароз талаффуз карда-
ни садонок дар калима маънои он тағйир меёбад.  

Мисол:   – ҷамалун – уштур – ҷамаалун – 

зебоӣ. 

 
 



24 

Ҳарфи (ي) (ё) ба истиснои (ا) (алиф) ва (و) (вов) чор ша-

кли навишт дорад ва аз ду тараф ба дигар ҳарфҳо пайваст 
мешавад. Дар охири калима дар зери (ى) нуқта гузошта 
намешавад. 

 

 
 
 
§35. Ташдид. 
 

Дар алифбои арабӣ ҳар як ҳамсадо метавонад кўтоҳ 

ва дукарата бошад. Ду бор омадани ҳамсадо бо такроран 
навиштани ҳарф ифода намегардад, балки бо аломати 

махсуси ташдид (َّـ) дар болои ҳарф ишора мешавад. Ин 

аломат (шадда) номида мешавад ва дар болои ҳарфи 
ҳамсадо гузошта мешавад. Ҳаркатҳои фатҳа ва замма дар 

болои аломати шадда (ُّـَّ ,ـ) ва ҳаракати касра дар зери 

ҳарф ( ِِ ـّ ) гузошта мешаванд. 

Ҳамсадоҳои шаддадор мисли як ҳамсадо, аммо каме 
дарозтар ва сахттар талаффуз карда мешаванд. 

Дар ҳолати бо ташдид хондани овозҳои ҳамсадо дар 
калима бояд хеле бодиққат буд, зеро дар ин ҳолат маънои 
калима дигар мешавад. 

Мисол:  

 – дабурун – боди ғарбӣ 

даббурун занбур

§36. Танвин. 
 

Танвин ҳангоми навишт ду забар (ًـ) – танвини фатҳа, 

ду зер (   ـ ) – танвини касра ва ду пеш (   ـ ) – танвини замма 
мебошад, валекин вақти хондан нуни сокин пайдо гашта 
(ан), (ин), (ун) хонда мешавад. 

 

 
 
 



27 

 

 
§37. Ташдид ва танвин. 

 

Дар забони арабӣ калимаҳое, ки дар онҳо ташдид ва 

танвин як ҷо ҳастанд, зиёд мебошад.  

 

 
§38. Алиф ва ҳамза. 
 

Дар забони арабӣ ғайр аз 28 ҳарфи ҳамсадо як ҳарфи 

дигар бо номи ҳамза (ء) вуҷуд дорад, ки он аз охири ҳалқ 

бо каме нигоҳ доштани нафас талаффуз мешавад. Алома-
ти ҳамза одатан пеш ё баъд аз талаффузи ягон садонок 
шунида мешавад. Ҳамза дар калима алоҳида ё дар болои 
ҳарфҳои (أ) – (алиф), (ؤ) – (вов) ва (ئ) – (ё) навишта меша-
вад. Дар ин ҳолат ин ҳарфҳо ягон овозро ифода намеку-
нанд. Фатҳа, замма, танвини фатҳа, танвини замма ва су-
кун дар болои ҳамза (  ءْ  ,ء   ,ء   ,ء   ,ء), касра  ва танвини касра 
дар зери ҳамза ( ِء   ,ء) навишта мешаванд. 

Дар аввали калима ҳамза ҳамеша дар болои алиф 
навишта мешавад: 

د   ة   ,у-ммун – أ م   ,а-садун – أ س   .и-братун – إبِْر 
Ҳамза дар байни калима дар болои ҳарфҳои (ى ,و ,ا) 

навишта мешавад. 
Дар охири калима ҳамза бе зернавис ва ҳамроҳи тан-

вин навишта мешавад: 
اء   ع  يْء   ,дуъо-ан – د  اء   ,шай-ин – ش   .мо-ун – م 
Ҳамза дар ҳолати сокин будан, ҳамчун аломати сакта 

хонда мешавад: 
ؤْمِنْ    .муъмин – م 
Алиф ва ҳамза метавонанд дар нўҳ ҳолат навишта ша-

ванд: 
 

 
 
§39. То-и марбута  = تة  .ة ,
 
То-и марбута танҳо дар охири калима ва дар ду шакл 

навишта мешавад. Баъди ҳарфҳои душакла (و ,ذ ,د ,ز ,ر ,ا) 

дар алоҳидагӣ (ة) ва баъди ҳафҳои чоршакла ба ҳарфи 

охир пайваст шуда меояд.  

§40. Ҳарфҳои шамсӣ ва қамарӣ. 

 

Ҳарфҳои забони арабӣ ба ду гурўҳ – шамсӣ ва қамарӣ 

ҷудо мешаванд. Ҳарфҳое, ки бо нўги забон талаффуз кар-

да мешаванд шамсӣ ва ҳарфҳои боқимонда қамарӣ номи-

да мешаванд. 

1. Ҳарфҳои «шамсӣ». 

Дар алифбои арабӣ 14 ҳарфи шамсӣ мавҷуд аст: 

 ت ,ث ,د ,ذ ,ر ,ز ,س ,ش ,ص ,ض ,ط ,ظ ,ل ,ن
Агар баъд аз алиф-ломи таъриф (ال) як ҳарф аз ҳуруфи 

шамсӣ ояд, дар ин ҳолат ҳарфи лом (ل) хонда намешавад 

ва ҳарфи шамсӣ бо ташдид хонда мешавад. 

 

 

2. Ҳарфҳои «қамарӣ». 

Дар алифбои арабӣ 14 ҳарфи қамарӣ вуҷуд дорад: 

 ا ,ب ,ج ,ح ,خ ,ع ,غ ,ؾ ,ق ,ك ,م ,ه ,و ,ي
Агар баъд аз алиф-ломи таъриф (ال) як ҳарф аз ҳуруфи 

қамарӣ ояд, дар ин ҳолат ҳарфи лом ( ْل) бо сокин хонда 

мешавад. 

§41. Қоидаҳои хондани нуни сокин ва танвин. 
 
Нуни сокин ( ْن) ва танвин вобаста ба он ки кадом ҳарф 

аз 28 ҳарфи алифбо пас аз онҳо меояд, чаҳор қоида до-
рад. 

1. Изҳор. Маънои луғавии калимаи «изҳор» ошкор кар-

дан аст. Ва он дар истилоҳи уламои таҷвид ду ҳарфро аз 

ҳам ҷудо ва равшан карда, бе овози димоғ хондан аст. 

Қоида: Агар баъд аз ( ْن)-и сокин ё танвин яке аз шаш 

ҳуруфи ҳалқӣ ояд, нуни сокин ва танвинро изҳор карда 

хонда мешавад. Ҳарфҳои ҳалқӣ шаштоанд: (ه ,ع ,ح ,غ ,خ ,ا)  

 

 
2. Иқлоб. Маънои луғавии калимаи «иқлоб» иваз кар-

дан аст. Ва он дар истилоҳи уламои таҷвид бо риоя карда-

ни ғунна гузоштани ҳарфе ба ҷои ҳарфи дигар аст. 

Қоида: Агар баъд аз ( ْن)-и сокин ё танвин ҳарфи (ب) (бо) 

ояд, ба ҷойи нуни сокин ва танвин ҳарфи (م) (мим) оварда, 

овозро аз димоғ бароварда хонда мешавад. 
 

 
 
Ғунна – ин баровардани овоз аз 

димоғ аст. 
3.Идғом. Маънои луғавии 

калимаи «идғом» ҳарфро дар ҳарф 
даровардан аст. Ва он дар истилоҳи 

уламои таҷвид даровардани ҳарфи 

сокиндор дар ҳарфи ҳаракатдор аст. 
Идғом ду қисм аст: идғоми бо 

ғунна ва идғоми бе ғунна.  



31 

 

Агар баъд аз ( ْن)-и сокин ё «танвин» яке аз чаҳор 
ҳуруфи идғоми бо ғунна ояд, нуни сокин ва танвинро ба он 
ҳарфҳо дохил карда, овозро аз димоғ бароварда хонда 
мешавад. 

Ҳарфҳои идғоми бо ғунна инҳоянд: (م ,ن ,و ,ي) 
Идғоми бо ғуннаро миқдори ду ҳаракат кашида хонда 

мешавад. 
Агар баъд аз ( ْن)-и сокин ё танвин ҳарфоҳи (ل ,ر) ояд, 

нуни сокин ва танвинро ба он ҳарфҳо дароварда, бе овози 
димоғ хонда мешавад. 

 

 
4. Ихфо. Маънои луғавии калимаи «ихфо» пўшида до-

штан аст. Ва он дар истилоҳи уламои таҷвид ҳолате дар 

байни изҳор ва идғом аст, ки аз ташдид холӣ буда, дар он 

ғунна боқист.  
Қоида: Агар баъд аз ( ْن)-и сокин ё танвин  яке аз 15 

ҳуруфи ихфо ояд, нуни сокин ва танвинро пўшида дошта 
овозро аз димоғ бароварда миқдори ду ҳаракат кашида 
хонда мешавад. 

Ҳуруфи ихфо: (ج ,ت ,ث ,د ,ذ ,ز ,س ,ش ,ص ,ض ,ط ,ظ ,ؾ ,ق ,ك) 

Намудҳои идғом: 
1) Мутамосил (  агар баъд аз ҳарфи сокин ҳарфи – (مُتَمَاثِلٌ 

ҳаракатдори мисли худаш ояд, идғом карда мешавад. 

2) Мутаҷонис (  ин идғом бани ҳарфҳое – (مُتَجَانِسٌ 

мебошад, ки махраҷашон як аст. Ин ҳарфҳо 3 гурўҳ 

мебошанд: (ط ,د ,ت), (ظ ,ذ ,ث), (ب ,م). 
 ва م) ,(ذ ва ظ) ,(ث ва ذ) ,(د ва ت) ,(ت ва د) ,(ت ва ط) ,(ط ва ت)

 (ب

 
3) Мутақориб (  ,(ر ва ل) ин идғом байни – (مُتَقَارِبٌ 

ҳамчунин байни (ق ва ك) мебошад. 
 

 
 
§42. Мад (   د  .( ا لْم 

 

Маънои луғавии калимаи «мад» кашидан, зиёд кар-
дан аст. 

Дар истилоҳи уламои таҷвид: он бо яке аз ҳуруфи 

мад дароз кашидани овоз аст. Мад дар Қуръон бо алома-
ти ( ~ ) – (мадда) ишора мешавад. Дароз кашидани овоз 
вобаста ба намуди мад аз як алиф то шаш алиф мебо-

шад. Давомнокии ҳар як алиф микдори ҷамъ кардани як 

ангушт ё кушодани як ангушт аст. 
Ҳарфҳои мад сетоанд: (ا,ٌو,ٌي) (алиф, вов, ё).  
а) Агар пеш аз (ا)-и сокин фатҳа ояд, «алиф» кашида 

хонда мешавад. 

б) Агар пеш аз (و)-и сокин замма ояд, «вов» кашида 
хонда мешавад. 

в) Агар пеш аз (ي)-и сокин касра ояд, «ё» кашида 
хонда мешавад. 

 
1. Мадди муттасил (пайваст). 
Агар баъд аз ҳарфи мад, ҳамза ояд ва ҳар ду дар як 

калима бошанд, мадди муттасил мешавад. Мадди мутта-

силро миқдори 4-5 алиф дароз кашидан воҷиб аст. 

 

  ِ   ِ   ِ   ِ   ِ   ِ

  ِ
  ِ  ِ   ِ  ِ

  ِ   ِ   ِ

  ِ   ِ   ِ   ِ   ِ   ِ

  ِ   ِ   ِ   ِ   ِ   ِ

 

2. Мадди мунфасил (ҷудо) 

Агар баъд аз ҳарфи мад ҳамза омада ҳар ду дар ду 
калима бошанд, мадди мунфасил мешавад. Ва нишонааш 
он аст, ки ҳарфи мад дар охири калимаи аввал ва ҳамза 

дар аввали калимаи сонӣ омадааст. Мадди мунфасилро 

миқдори 4-5 алиф дароз кашидан ҷоиз аст. 

  

  ِ   ِ   ِ   ِ

  ِ   ِ   ِ  ِ   ِ

 
Агар калима бо замири ( ه) ё ( ه) тамом шавад ва пас аз 
он ҳамза ояд, мад карда мешавад. 

 

  ِ   ِ   ِ   ِ

 
3. Мадди лозим (пойдор) 

Мадди лозим маддест, ки баъд аз ҳарфи мад сокини 
лозим ояд. 

Сокини лозим сокинест, ки ҳам дар ҳолати вақф ва ҳам 
дар ҳолати васл собит (пойдор) бошад. 

 Мадди лозимро миқдори 6 ҳаракат кашидан воҷиб аст. 

  ِ   ِ   ِ  ِ   ِ  ِ

  ِ  ِ   ِ   ِ   ِ

  ِ  ِ  ِ  ِ  ِ  ِ   ِ  ِ  ِ  ِ  ِ  ِ

  ِ  ِ  ِ  ِ   ِ  ِ  ِ  ِ

  ِ  ِ

 
4. Мадди ориз (нопойдор).  
Агар баъд аз ҳарфи мад сокини ориз ояд, мадди ориз 

мешавад. Сокини ориз сокинеро меноманд, ки дар ҳолати 
вақф собит буда, дар ҳалати васл соқит мешавад. Мадди 

ориз дар охири оятҳо ба вуҷуд меояд. Мадди оризро мик-

дори 2-4-6 ҳаракат кашидан ҷоиз аст. 

 

 
5. Мадди лин (нарм). 

Ҳуруфи лин (و) ва (ي) аст. 
Ҳар гоҳ  (و) ва (ي) сокин шаванд ва ҳарфи пеш аз онҳо 
мафтўҳ бошад,  (و) ва (ي) ҳарфҳои лин мешаванд. 

Мадди линро микдори 2-4-6 ҳаракат кашидан ҷоиз аст. 

 

 
 

§43. Вақф. 
1. Дар Қуръон дар охири ҳар оят аломатҳое ҳаст, ки 

ҳарфҳои (ط ,ج ва لا) дар болои он гузошта шудаанд. Ҳанго-

ми қироат дар он ҷое, ки ҳарфҳои (ط ,ج) гузошта шудааст, 

истода ва нафас кашидан тавсия мешавад, аммо дар ҷое, 

ки (لا) омадааст, бе ист хондан тавсия шудааст.  
2. Агар калима дар охири оят бо ҳарфи ҳаракати 

фатҳа, касра, замма ё танвини касра ва танвини замма 

дошта тамом шавад ва мо дар он ҷо вақф намоем, пас ин 

ҳаракатҳо хонда намешаванд ва калима бо ҳарфи сокин 
тамом мешавад. 

 

 
Аммо агар бо ҳарфи танвини фатҳадошта тамом ша-

вад, пас ҳарфи охирро дароз хонда мешавад.  
 

 
3. Агар калима бо ҳарфи (و) ё (ي) бо кадом ҳаракате, ки 

бошад,  тамом шавад ва мо вақф намоем, пас ҳаракатҳои 

онҳо бардошта шуда ва овози қаблӣ дароз хонда меша-

вад. 
 

 
4. Агар калима бо то-и марбута (ة) тамом шавад, пас он 

дар вақти истодан ба ( ْه) (ҳо)-и сокин табдил мешавад. 
 

 
5. Ҳангоми истодан калимаҳо дар се ҳолат қарор меги-

ранд: бо сокин, бо фатҳа, ё бо ҳарфи ( ْه)-и сокин. 

§44. Якчанд қоидаи қироати Қуръон. 
Калимаи ( الله ). 
Агар ҳарфи пеш аз калимаи الله ҳаракати фатҳа ё замма 

дошта бошад, пас лафзи мубораки الله пурра ва ғафс хонда 
мешавад. Агар ҳарфи пеш аз он ҳаракати касра дошта 
бошад, лафзи мубораки الله нарм ва борик хонда мешавад. 

 
Ҳарфи ( ر ). 
Агар ҳарфи ( ر ) ҳаракати фатҳа ё замма дошта бошад, 

пурра хонда мешавад ва агар ҳаракати касра дошта 
бошад нарм хонда мешавад.  

 
Дар ҳолати сокин будани ( ْر) низ мувофиқи ҳамин қоида 

ба ҳаракати ҳарфи қаблиаш нигоҳ карда хонда мешавад. 
Агар пас аз ( ْر)-и сокин ҳарфҳои истеъло (ط ,ص ,ض ,غ ,خ, 

 бо ҳаракати фатҳа ё замма оянд, пас ба ҳаракати (ق ,ظ
ҳарфи қаблиаш нигоҳ накарда, (ر) пурра ва ғафс хонда 
мешавад. Агар ин ҳарфҳо бо ҳаракати касра оянд, пас (ر) 
нарм ва борик хонда мешавад. 

 
Қоидаи қалқала: 
Агар дар калима яке аз ин ҳарфҳо (ق ,ط ,ب ,ج ,د) (қут-

буҷада) сокин шуда оянд, ин ҳарфҳоро дар махраҷ каме 

ларзонда талаффуз карда мешавад. 

  ِ

Қоидаи хондани баъзе калимаҳо дар ҳолати васл: 
Вақте калима бо танвин тамом шуда, баъди он ҳарфи 

сокин ояд, дар ҳолати васли ин ду калима нуни касрадор 
пайдо мешавад. 

 
Сакта. 

Дар чаҳор ҷой ҳангоми тиловати Қуръон сакта карда 

мешавад. Яъне дар вақти хондан андаке истода, нафас 
накашида, сипас қироат давом дода мешавад. Дар байни 
калимаҳои зер сакта карда мешавад: 

Сураи Каҳф ояти

Сураи Ёсин ояти

Сураи Қиёмат ояти

Сураи Мутаффифин ояти

 

§45. Ҷойҳое, ки дар вақти хондани Қуръон саҷдаи 

тиловат кардан лозим аст:  
1) Дар сураи Аъроф дар охири ояти 206 (

Дар сураи Раъд дар охири ояти

Дар сураи Наҳл дар охири ояти

Дар сураи Исро дар охири ояти

Дар сураи Марям дар охири ояти

Дар сураи Ҳаҷ дар охири ояти

Дар сураи Фурқон дар охири ояти

Дар сураи Наҳл дар охири ояти

Дар сураи Саҷда дар охири ояти

Дар сураи Сод дар охири ояти

Дар сураи Фуссилат дар охири ояти

Дар сураи Наҷм дар охири ояти

Дар сураи Иншиқоқ охири ояти

Дар сураи Алақ дар охири ояти

 

Мундариҷа 

Муқаддима .............................................................................3 

Алифбои арабӣ ва тарзи навишти он...................................5 

Ҳамсадоҳои пурра (ғафс),нарм (борик) ва миёна................5 

Садоноки кўтоҳ ва ҳаракатҳо................................................6 

Шаклҳои ҳарфҳои алифбои арабӣ.......................................6 

Ҳарфи ( ا ) (алиф)...................................................................8 

Ҳарфи ( ر ) (ро)........................................................................9 

Ҳарфи ( ز ) (зо) .......................................................................9 

Ҳарфи ( م ) (мим) ..................................................................10 

Ҳарфи ( ت ) (то)  ...................................................................10 

Ҳарфи ( ن ) (нун) ...................................................................11 

Ҳарфи ( ي ) (ё) ......................................................................11 

Ҳарфи ( ب ) (бо) ....................................................................12 

Ҳарфи ( ك ) (коф) ..................................................................12 

Ҳарфи ( لٌٌ ) )лом)...................................................................13 

Ҳарфи ( و ) (вов(....................................................................13 

Ҳарфи ( ه ) (ҳо) .....................................................................14 

Ҳарфи ( ف ) (фо) ..................................................................14 

Ҳарфи ( ق ) (қоф) .................................................................15 

Ҳарфи ( ش ) (шин) ................................................................15 

Ҳарфи ( س ) (син) .................................................................16 

Ҳарфҳои шамсӣ ва қамарӣ................................................29 

